
Доллар — 70,64

Евро — 75,04
Валютёйы аргъБоныхъёд Хурыскаст — 07,28

Хурныгуылд — 16,32Боны дёргъ — 09,04
Республикёйы гидрометцентр куыд хъусын кёны, афтёмёй абон, 28 декабры,

уардзён. Уёлдёфы температурё республикёйы — 2-7 градусы хъарм, Дзёуджыхъё-
уы — 5-7 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2022 азы 28 декабр — цыппурсы мёйы 28 бон, ёртыццёг

ЧИНГУЫТЫ ТЁРХЁГЫЛ

Тёлмацгёнджыты ёнтыст

КЪАМИСЁЙ

Хёцгё низты ныхмё...

ЖУРНАЛ ““ИРЁФ”

“Рёстдзинад”-ы уазёг

КЁСУТ НОМЫРЫ:

Лёгён йё зёрдё куы нё рисса,
уёд хыл кёнын дёр ёнцон у.

ТУАТЫ Дауыт

ДДззыыррддыы   ффаарр нн

Хёрзаудён акци Пресс-конференци 

Парламенты Сёрдар
куыд радзырдта, афтё-
мёй, ног равзёрст Парла-
мент цы рёстёг бакуыста,
уыцы рёстёджы, ома,
цыппар мёйы дёргъы
арёзт ёрцыд Парламенты
аст ёмбырды ёмё Парла-
менты советы 17 ёмбыр-
ды. Уыдоны рёстёг каст
ёмё ёвзёрст ёрцыд 36
регионалон закъонты про-

екттё ёмё 300-йё фыл-
дёр федералон закъон-
ёвёрынадон хъёппё-
ристё. Уыдон аххёс-
сыдысты царды ёппёт
къабёзтыл дёр — ёнё-
низдзинад хъахъхъёнына-
дыл, ахуырадыл, культу-
рёйыл, экономикёйыл,
промышленностыл, агра-
рон къабазыл, социалон
фарстатыл.
Цыппар мёймё фидар-

гонд чи ёрцыд, социалон
нысаниуёджы уыцы за-
къонтыл ныхас кёнгёйё,
Парламенты Сёрдар хи-
цён ныхасы аккагыл баны-
мадта: сидзёр сывёллёт-
тён цёрёнуат балхёнын
сё бон цёмёй уа, уымё
гёсгё сын сертификаттё
дёттыны тыххёй закъон;
сидзёр сывёллон хёс-
сынмё чи райста, уыцы
ныййарджытён сё зёр-
дёдарёнтё фёахадгё-
дёр кёныны, стёй сын се
'рвылмёйон бафыст фё-
фылдёр кёныны тыххёй
закъонтё; сидзёр сывёл-
лёттён ахуырмё бацёуы-
ны тыххёй уёлбартё
аразыны тыххёй закъон;
йё къух кёмён нё амо-

ны, хи хёдзёртты уыцы
цёрджытён сё хёдзёрт-
тём газ бауадзыны хъуыд-
даджы баххуыс кёныны
тыххёй закъон ёмё ма
бирё ёндёртё. 
Санкциты ныры уавёр-

ты архайёг чысыл ёмё
рёстёмбис амалхъомтён
баххуыс кёныны нысани-
мё фидаргонд ёрцыд
закъонты иннё къорд. Аф-

тё, уёлёмхасён ёххуыс-
тё уыдзён телекоммуни-
кацион, информацион тех-
нологиты къабёзты ёмё
дзулфыцён промышлен-
носты чи архайы, уыцы
амалхъомтён. 
Ёрцёуёг ног азы ёмё

йё хёдфёстё цёуёг
дыууё азы республикон
бюджеты тыххёй ныхас
кёнгёйё, Тускъаты Тай-
мураз бафиппайдта
сёйраг финансон
гёххёттён йё социалон
здёхт.

— Парламенты алы
фракциты, алы комитетты,
депутатты 'хсён бюдже-
тыл цыд бирё ныхас.
Хъуыддаг бадомдта бирё
куыст. Сё хъуыдытё
дзырдтой эксперттё. Уый
фёстё йём каст ёрцыд
ёхсёнады 'рдыгёй, дёр,
бюджет ацыд ёхсёнадон
бакастытё. Иу дзырдёй
йыл цыд ёргом ёмё ёп-
пётвёрсыг куыст. Уымё
гёсгё, мё бон зёгъын у,
Уёрёсейы Федерацийы
Президенты Майы указты
нысантён, стёй, рес-
публикёйы цы пад-
дзахадон программётё

ёмё проекттё ёххёст-
гонд цёуынц, уыдон кё-
ронмё ахёццё кёныны
нысантён, республикёйы
ёппёт кусёндётты
ёнёкъуыхцы архайдён
бюджет ёххёстёй дёр
дзуапп кёй дётты, уый",
— загъта Парламенты
Сёрдар. 
Парламенты закъон-

ёвёрынадон архайд фё-

ахадгёдёр кёнынён
Тускъаты Таймураз хорзыл
банымадта республикёйы
Ёхсёнадон палатёйы ног
сконд ёмё Фёсивёдон
парламентимё ёмгуыс-
тад, стёй Парламенты
куыстхъом ног адёймёг-
тё кёй фёзынд ёмё
фёлтёрдджын депутатти-
мё сё ёмархайдён хорз
фёстиуджытё кёй уы-
дзён, уый.  

— Геополитикон уавёр
абон у тынг ахсджиаг,
ёмё уый нымайгёйё, нё
куыст хъуамё уа ёнгом,
нё ныхас — иумёйаг,
ёмё уёд уыцы куыстён
йё фёстиуджытё дёр
уыдзысты хъёугё ёмё
ахадгё. Закъонтё хёссы-
ны хъуыддаг адёймагёй
домы сыгъдёгзёрдё,
цёсгом, ёгъдау ёмё
рёстдзинад. Адёмы раз
нё бёрндзинад у бирё,
ёмё уый рохгёнинаг нёу,
— загъта Парламенты
Сёрдар.
Уый фёстё Тускъаты

Таймураз журналистты би-
рё фарстытён дзуаппытё
радта.  

ДЕДЕГКАТЫ Зёлинё

ТУСКЪАТЫ Таймураз:

"Адёмы раз нё 
бёрндзинад бирё у"

Ёрвылаз дёр афёдзы кёрон республикёйы сёйраг закъонёвёрынадон
оргёны разамонёг саразы фембёлд республикёйы дзыллон хабархёссёг
фёрёзты минёвёрттимё ёмё радзуры, дзуаппон рёстёджы дёргъы Пар-
ламенты архайд цас ёнтыстджын уыд, закъонёвёрынадон хъёппёристыл
депутаттё куыд куыстой, цавёр ахсджиаг закъонтё ёрцыд фидаргонд, ёп-
пёт уыдёттыл. Ацы фётк адарддёр кодта Цёгат Ирыстоны ёвдём рав-
зёрст Парламенты Сёрдар ТУСКЪАТЫ Таймураз ёмё уымё гёсгё знон
фембёлд республикёйы дзыллон хабархёссёг фёрёзты минёвёрттимё.
Дыууё сахаты дёргъы фембёлды рёстёг Тускъаты Таймураз скодта хат-
дзёгтё ног, ёвдём равзёрст Парламенты архайдён ёмё журналистты
фарстытён дзуаппытё радта. 

— Мё хёлёрттё, мах
дёр чысыл сывёллёттё
куы уыдыстём, уёд нё
уырныдта, Митын Дада кёй
ис, уый. Нё ныййарджытё-
иу назбёласы бын ёрё-
вёрдтой лёвёрттё,
рудзынг дёр-иу байгом
кодтой, цёмёй нё уырна,
Митын Дада нём хёдзар-
мё кёй ёрбацыд, уый.
Абон сывёллёттё ёмбар-
гёдёр сты, ёмё йё зо-
нынц, Митын Дада кёй нёй,
уый, фёлё уёддёр хорз-
дзинадыл сё зёрдё да-
рынц. Ног аз дёр уымён
хъёуы, цёмёй ахём хорз-
дзинёдтё аразём, ёмё
ацы акци традицион кёй

ссис, уымён ис ахсджиаг
нысан. Цыфёнды уавёр
дёр куы уа, уёддёр кё-
стёртён сё Ног аз хъуамё
барёсугъд кёнём. Феде-
ралон "Бёллицты назбё-
лас"-ы мём цы бёллицтё
бахауд, уыдон ныридёгён
сёххёст кодтон ёмё куыд
разынд, афтёмёй уыдысты
иннё регионтёй сывёл-
лёттён. Ёмё сё уёлдай
нёй, цы сывёллонён кё-
ныс хорздзинад, уый, фёлё
ныр та нё республикёйы
сывёллёттён сёххёст кё-
нём сё бёллицтё, — загъ-
та Сергей Меняйло.
Нё республикёйы

Сёргълёууёг райста наз-

бёласёй ёртё бёллицы,
уыдон — ног велосипед,
планшет ёмё дыууадёсём
iPhon. Йё фёстё райста
дыууё бёллицы республи-
кёйы Хицауады Сёрдар

Дзанайты Барис. Хицауа-
ды хёдзары фёстё "Бёл-
лицты назбёлас" байгом
уыдзён Дзёуджыхъёуы
алы муниципалитеты  ёмё
республикёйы районты. Ак-
ци ахёсдзён 2023 азы
тъёнджы мёйы ёстём
бонмё.
Ацы аз лёвёрттём ён-

хъёлмё кёсдзысты хёстон
службёгёнджыты ёмё ёр-
сидтон адёмы, хёстон ар-
хайдёй хъыгдардбаййафёг,
тыхст уавёрты цёрёг би-
нонты сывёллёттё. Ёдёп-
пёттёй ныридёгён ёр-
барвыстой 400 куырдиаты. 

ГОБОЗТЫ Агуындё

Джериаты Георги авто-
колоннё 1420-ы хуыздёр
шофырыл нымад уыд. Стыр
автобустё бёлццёттимё
скъёрдта ёрмёст нёхи
нё, фёлё ма сыхаг рес-
публикёты фёндёгтыл
дёр. Уыцы ёнамонд бон
дёр, 24 азы размё, араст
йё фёндагыл. Кёсёджы
республикёйы фёндагон
фыдбылызы бахауд, расыг
шофыр ёй скъуырдта, йё
машинёмё куы зылдис, уы-
цы рёстёг. Афтёмёй 39-
аздзыд нёлгоймаг ссис 1-
ём къорды инвалид. Ныр
фонды ёххуысёй цыппё-
рём хатт райста рог маши-
нё.
Сёрмагондёй алцёмёй

ифтонг машинётё ма
райстой Хестанты Руслан
ёмё Хайты Тамерлан.

А л к ё м ё н
дёр йё низы
хъёдмё гёс-
гё, ёнцонвадат
архайды домён-
тё ёххёстгонд
ёрцыдысты заводы.
Иу машинёйы аргъ у
907,4 мин сомы. Цёмёй
цардмё райдзастёй ракё-
сой, сё бирё хъизёмёрт-
тё ферох кёной, ахём
удёнцойдзинад сын, ёнё-
мёнгёй, сты ацы машинё-
тё.
Социалон фёдзёхстады

фонд дарддёр дёр ёххёст
кёны федералон закъоны
домёнтё. Фыццаджыдёр,
машинётё райсынц йё ас-
тёуыстёг, йё къёхтё, кё-
нё къухтё хъыгдард кёмён
баййафынц куыстуаты, стёй
профессионалон низтё чи

райсы, уыдон. Уымёй уёл-
дай, исынц ёрвылмёйон
пособитё, лёвар хостё
ёмё санаторитём балцёг-
тёй дёр сё ифтонг кёны
паддзахад.

А ц ы
къордмё чи

хауы, уыцы адёмён маши-
нётё ивынц авд азы иу
хатт.

2001 азёй нырмё фонды
регионалон хайад радта 143
машинёйы.
Зёрдиаг арфётимё дё-

гъёлтё сё ног хицёуттён
радта Социалон фё-
дзёхстады фонды региона-
лон хайады разамонёджы
хёстё ёххёстгёнёг Бо-
гъаты Зёлинё.

ГУГКАТЫ Жаннё

Ног аз — ног  бёллицтё
Цёгат Ирыстоны Хицауады хёдзары райдыдта йё

куыст хёрзаудён акци "Бёллицты назбёлас". Акцийы
архайдтой Цёгат Ирыстоны Сёргълёууёг Сергей
МЕНЯЙЛО, Хицауады уёнгтё, муниципалитетты раза-
монджытё, амалхъомтё ёмё ёхсёнадон кусджытё.

Социалон фёдзёхстад

Фонды ёххуысёй
Куысты рёстёг уёззау цёфтё чи райста ёмё

инвалид чи ссис, ирыстойнаг ахём ёртё адёйма-
гён знон, Социалон фёдзёхстады фонды региона-
лон хайады радтой ног машинётё "Лада Гранта".

Ацы азы кёрон ёмё иннё азы райдайёны адё-
мён пенситё ёмё социалон фиддонтё бафидынён
Уёрёсейы Хицауад радих кодта 1,49 триллион со-
мы.
Ацы хабар фехъусын кодта Хицауады пресс-

службё. Амынд ёхца бахардз кёндзысты пенситё,
регионы фёцёрынён хъёугё тёккё къаддёр
хёрдзтёй къаддёр кёй ёфтиёгтё сты, ахём нёку-
сёг пенсиисджытён сёрмагонд федералон уёлём-
хасён фиддонтё, стёй сахъат адём ёмё ветеран-
тён ёрвылмёйон фиддоны фидынён хъуыддагыл.
"Паддзахад ёппёт бёстёйы цёрёг адёмён
ёнёкъуылымпыйё цёмёй ёххуыс кёна, ууыл ар-
хайём", — Хицауады ёмбырды ныхас кёнгёйё,
загъта Хицауады Сёрдар Михаил Мишустин. 

Нё уацхёссёг

29 декабры Дзёуджыхъёуы Евгений Вахтанговы
номыл Уырыссаг академион театры ацёудзён сёр-
магонд ёфсёддон операцийы архайёг ёфсёддон
службёгёнджыты цотён ёмё сидзёрдётты хъо-
мылгёнинёгтён Цёгат Ирыстоны Сёргълёууё-
джы ногазон назбёласы бёрёгбон. Ацы хабар фе-
хъусын кодтой республикёйы Хицауады арёзт ап-
паратон ёмбырды архайджытё.

— Сёрмагонд ёф-
сёддон операцийы
архайджыты, бирёсы-
вёллонджын ёмё
фёкёсинаг бинонты
ёхсён цёрёг сывёл-
лётты, стёй сидзёр-
дётты хъомылгёни-
нёгты ёмё сахъат
сывёллётты номхы-
гъдтё сарёзтам. Но-
газон дзыллон мад-
зёлтты архайдзысты
25 мин сывёллонёй
фылдёр. 1876 сывёл-
лоны бабёрёг кён-
дзысты республикёйы
театрты саразинаг бё-
рёгбёттё. Ёппёт са-
битён лёвёрттё бал-
хёдтам. Бёрёгбёттё республикёйы хъёууон районты
аразыны фётк бацёттё кодтам, — загъта Хицауады
Сёрдары хёдивёг Тугъанаты Ларисё.
Уымёй уёлдай, 30 декабры онг Хицауады уёнгтё

ёмё Парламенты депутаттё республикёйы сидзёр-
дёттё бабёрёг кёндзысты.

РУБАЙТЫ Зёринё

Аудынад

Хицауадёй

Сывёллёттён —
бёрёгбон 

Пенситё ёмё 
фиддонтён

Республикон стадион "Спартак"-ы рацарёзты
куыстытён цы ёхцайы фёрёзтё дихгонд уыд 2022
азы, уыдон комкоммё нысаныл хардзгонд ёр-
цыдысты. 

Уый тыххёй фехъусын кодта РЦИ-Аланийы Хицауады
Сёрдары хёдивёг Икъаты Русланбег. Куыд загъта,
афтёмёй куыстытё стадионы цёуынц "РЦИ-Аланийы
физикон культурё ёмё спорты рёзты" паддзахадон
программёйы бындурыл.

— Аренёйы техникон цёттёдзинады ёмвёзады уа-
вёр у 28 проценты, кёд ёмё хъуамё уа 45. Къуырийы
кёронмё сёххёст кёнын хъёуы куыстытёй 17 милуан
сомы аргъ хъуыддёгтё, — загъта Хицауады Сёрдары
хёдивёг.
Уёрёсейы премьер-лигёйы архайёг клубтён регла-

ментмё гёсгё хъуамё уа сёхи бынёттон аренётё,
10000 бынатимё.

Нё уацхёссёг

Арёзтад

Стадионы уавёр
абон

— Партийы егъау хёр-
заудён архайды бындурыл
мах ёрёмбырд кодтам
Донбассы цёрджытён 16
тоннёйы гуманитарон ёх-
хуыс. Сёрмагонд хёстон
операцийы зонёйы бай-
гом сты дёсгай гуманита-
рон центртё. Бузныг уын
зёгъын, дёс мёйы цы
стыр ёххуыстё бакодтат
ёмё абон дёр кёнут, уый
тыххёй, — загъта Андрей
Турчак.
Генсоветы нымёрдар

ма фёбёрёг кодта, До-
нецк ёмё Луганскы Адё-
мон республикётё, Хер-
сон ёмё Запорожьейы
облёсттё Уёрёсейы
скондмё хаст куы ‘рцы-
дысты, уёд "Иугонд
Уёрёсе"-йы гуманитарон
хёрзаудён куысты фа-
дёттё дёр кёй фё-
уёрёхдёр сты, уый.

— Мах адарддёр код-
там бынёттон цёрджы-
тён ёххуыс кёныны
мадзёлттё. Уыцы-иу рёс-
тёг бацыдыстём, нё фё-
рёзтё фронт ёмё ёр-
сидты архайджытён ёр-
витгёйё, "Алцыдёр
фронтён, алцыдёр Уёла-
хизён", зёгъгё, уаг-
ёвёрдмё. Архайём тохы
быдырмё хёстонтён
хъёугё ифтонггёрзтё
ёмё уёлёдарёс ёрви-
тыныл. Партийы уёнгтёй
иу дёр фёсте нё баззад,
алчидёр йе ‘ххуысы хай
хёссы, — дзырдта дард-
дёр Андрей Турчак.
Чиновник бахахх кодта,

ёфсёддон службёгён-

джыты бинонтён парти цы
ёххуыстё кёны, уыцы
фарста дёр.

— Регионалон парла-
ментты нё фракцитё ра-
хастой къорд хъёппёри-
сы, социалон уёлёмха-
сён мадзёлттё сёрма-
гонд хёстон операцийы
архайджытё ёмё сё би-
нонтён ёххуысы фёдыл.
Афтёмёй, "адресная"
кёй хонынц, ахём ёх-
хуыстё кёнём нё
хёстонты бинонтён, —
дарддёр дзырдта Андрей
Турчак.
Генсоветы нымёрдар

ма куыд фёнысан кодта,
уымё гёсгё, 2023 азы
парти "Иугонд Уёрёсе"-
йы хёрзаудён архайды
гуманитарон ёххуысы хъо-
мыс ныллёгдёр нё фё-

уыдзён. Партийы регио-
налон хайады нымёрдары
хёдивёг Едзойты Мара-
ты ныхёстём гёсгё, ёп-
пёт партион актив дёр
ёрбангом гуманитарон
хёрзаудён архайдмё
сёрмагонд хёстон опера-

цийы тёккё фыццаг бон-
тёй фёстёмё.

— Партийы регионалон
хайад ёххуыс кодта ёмё
дарддёр ёххуыс кёны,
Донбассы эвакуацийы чи
бахауд ёмё абон нё рес-
публикёйы чи ис, уыцы
цёрджытён. "Иугонд
Уёрёсе”-йы" активисттё,
депутаттё, бархионтё
ёмбырд кёнынц, ёппёты
хъёугёдёр: гигиенёйы
предметтё, чингуытё,
къёнцыларон товартё
ёмё сё ёрвитынц, адём
рёстёгмё кём ёрбынат
кодтой, уыцы пунктмё.
Уымёй уёлдай, иу ёмё
дыууё хатты нё арвыстам
Донбассмё хойраджы
продукттё, нуазыны дон,
арёзтадон ёрмёг.

Ёдёппётёй нё къухы
бафтыд арвитын 60 тон-
нёйы уёзёгтё. Ёнё-
рхъуыдыйё нё базза-
дысты, ёрсидты архай-
джыты бинонтё дёр.
Сёрмагонд хёстон опера-
цийы архайджыты сывёл-

лёттён та аразём экскур-
ситё, конкурстё ёмё
мастер-класстё, — загъта
Едзойты Марат.
Сёрмагонд хёстон опе-

рацийы райдайёнёй ныр-
мё "Иугонд Уёрёсё" ёх-
хуыс кёны фронтён. Ёр-
мёст октябры мёй парти
ёрёмбырд кодта 1,2 мил-
лиард сомы ёхца, сёрма-
гонд фёрёзтё: квадро-
коптертё, беспилотниктё,
тепловизортё, бастдзина-
ды фёрёзтё ёмё хё-
стон уёлёдарёс салдёт-
тён балхёнынён. Дон-
басс ёмё ног республи-
кёты фёзты та кусынц 40
гуманитарон центры "Иу-
гонд Уёрёсе"- йё.

САНАТЫ Альбинё

Хёрзаудён куыст

Парти "Иугонд Уёрёсе" — 
хёстонтён

Ног регионтё ёмё фронтён ёххуыс кёныны
мадзёлтты архайынц "Иугонд Уёрёсе”-йы ёппёт
регионалон хайёдтё дёр. Уый фёдыл видеокон-
ференцийы афёдзы куыстён хатдзёгтё скёныны
ёмбырды фехъусын кодта партийы Генсоветы
нымёрдар Андрей ТУРЧАК.

Ацы азы кёронмё
фондмё чи бафтдзён, уы-
цы амынд ёхцайы фё-
рёзты хардзёй ёлхёд
зынаргъ хостё ёмё ме-
дицинон дзаумёттёй
рынчын сывёллётты
дарддёр ифтонг кён-
дзысты.

— Фонд "Хёлардзинады
зиллакк"-ыл дыууё азы

дёр нёма цёуы, фёлё
ацы цыбыр рёстёгмё
фонд уёззау низтёй
сёйёг чысыл хъуагёй
фондз мин сабийён бах-
хуыс кодта, — загъта
бёстёйы премьер-ми-
нистр.

"Хёлардзинады зил-
лакк" кёмён ёххуыс кё-
ны, ёрёджы Уёрёсейы

Президенты бардзырдмё
гёсгё, уыцы сывёллётты
кары къёпхён 19 азы онг
фёфылдёр кодтой (ацы
рынчын сывёллёттыл ца-
лынмё 18 азы нё сёх-
хёст, уёдмё сын фонд
кёд ёххуыс кодта, уёд).
Афёдзмё 5 милуан со-
мёй фылдёр ёфтиёгтён
кёй сёвёрдтой, фонд
ёхцайё ёфсадынц физи-
кон иуёгты ёфтиёгты
хъалонён ёвёрд ахём
уёлдёргонд ставкёйё
фыст, федералон бюджет-
мё бафтёг ёхцаты хар-
дзёй.

Нё уацхёссёг

Ёнёниздзинад 

ССыыввёёллллёёттттыы 
ддззёёббёёхх ккёённыыннёённ

Уёрёсейы Президенты фёндонёй арёзт  фонд
"Хёлардзинады зиллакк" кёмён ёххуыс кёны,
уёззау ёмё стём низтёй сёйёг ахём сывёллёт-
ты дзёбёх кёнынён бёстёйы Хицауад радих код-
та 69,9 миллиард сомы.

Адёймагён ис ёнё
къамисон фиддонёй газы
аргъ сайты хи сёрмагонд
кабинет "Мойгаз.смороди-
на.онлайн"-ы ёмё моби-
лон уёлёфтуан "Мой
ГАЗ"-ы (ныр ма уал ёр-

мёст Play Market-ы) дёр
бафидыны бар.
Газы аргъ ёддагон фид-

донты системёты (Ёфсна-
йён банк, Уёрёсейы пост
ёмё ёндёртё) фёрцы чи
фиды, уёвён ис, ёмё уы-
цы адёймёгтёй амынд ку-

сёндётты ёвёрд ёргътём
гёсгё къамисон фиддон
райсдзысты. Ёппётёй
хуыздёр у Ног азыл ёнё
хёсёй сёмбёлын!

Нё уацхёссёг

Газы хёдзарад

УУёёллёёммххаассёённ ккаассссёёттёё
Газы аргъ ёнё къа-

мисон фиддонтёй ба-
фидён кём ис, або-
нентты удёнцойдзина-
дён компани "Газ-
пром межрегионгаз
Владикавказ"-ы Мёз-
дёджы, Рахизфарсы,
Горётгёрон ёмё
Ёрыдоны районты,
стёй Дзёуджыхъёуы
фёзуатон хайёдты
байгом сты ахём уё-
лёмхасён кассётё.

Ног аз у нё уарзондёр бёрёгбёт-
тёй иу, бинонты, нё сабидуджы
ёмё хъёлдзёгдзинады бон. Уёд
скёнём хатдзёгтё нё ивгъуыд
азён ёмё фидёны цардмё ног
фёндтё саразём.
Нё хёдзёрттё нын цъёхвё-

лыст назбёлёстё фёаив кё-
нынц. Рухсытё ёмё цёхёртёй
ферттивынц йё къалиутё. Уёлдай

хицён цымыдисаг та Ног азы вёй-
йынц Митын Дада ёмё Митёйы уёлё-

дарёс. Фёлё, хъыгагён, чи ёрцёуы, уыцы аз нын нё
зёрдётём уый бёрц циндзинад не ‘рхёсдзён, уымён
ёмё нё алкёй царды дёр ралёууыдысты уёззау
ёмё тёссаг рёстёджытё.
Фыдыбёстёйы сёрибардзинад ёмё хёдбардзинад

бахъахъхъёныны замантё та ёрыздёхтысты ёмё ацы
ран нё хъёбултё сёрмагонд ёфсёддон операцийы,
нё рухс фидёны сёраппонд, цы стыр хъёбатырдзинад
ёвдисынц, уыцы хёсты, стыр хъыгагён, бацарёфтыд
сты нё хёстонтёй бирётё.
Уёрёсейы Гёрзифтонг ёмё тыхы структурёты сал-

дёттё ёххуысмё фётагъд кодтой, аст азы Донбассы
зёххыл фашистты байзёддёгтё адёмён цы геноцид
сарёзтой, уый ныхмё. Дуне та ногёй федта ёмё уы-
ны уёрёсейаг хёстонты хъёбатырдзинад ёмё уымёй
НАТО-йы бёстёты, Европё ёмё Иугонд Штатты раза-
монджытё сагъёсы бацыдысты.
Зынаргъ Ирыстоны цёрджытё! Не ‘ппётён дёр

зындгонд у, иуёй-иу ёхсёнадон организацитё ёмё
алы къабазы куыстуётты коллективты фёнд, Ног азы
кёй не скёндзыстём корпоративон мадзалтё, кафт
ёмё зард кёй нё уыдзён нё республикёйы. Афтё-
мёй ныфсёнцой фёлёудзыстём хёстонтён сё зын
сахат тохы быдыры.
Нё республикёйы Фыдыбёстёйы Стыр хёсты ёмё

фёллойы, Гёрзифтонг тыхтё ёмё барадхъахъхъёнёг
оргёнты ветеранты номёй сидём Ирыстоны цёрджы-
тём. Курём уё, абон цы уавёр сёвзёрд ёмё бё-
рёгбоны мадзёлттё аивыны фарста цёй фёдыл у,
уый тыххёй уё кёстёртён радзурут. Бамбарын сын
кёнут, рёмудзён "пакеттё" ёмё "шумовые эффект-
ты" кёй хонынц, ахём ёрмёгёй цёмёй ма спайда
кёной.
Бахъахъхъёнём сабырдзинад ёмё нё ёрдз.

Ирыстоны кёддёриддёр зын сахаты рёстёг адём
ёрбангом вёййынц ёмё иу хъуыды, иудзинадыл хёст
вёййынц. Ног азыл алчидёр йё бинонты астёу сём-
бёлёд. Ёрцёудзён уыцы рёстёг, ёмё не ‘ппёт дёр
цин кёндзыстём уёлахизыл. Иууылдёр иумё тых
стём.

Ёхсёнад
РЦИ-Аланийы 

Фыдыбёстёйы Стыр хёсты, 
фёллойы, Гёрзифтонг тыхтё 

ёмё барадхъахъхъёнёг оргёнты
ветеранты советы 

сидт 
Цёгат Ирыстоны цёрджытём

Зынаргъ ёмзёххонтё!

Ёмбырды райдайёны
Сергей Меняйло ми-
нистрадтё ёмё ведом-
ствёты разамонджытён ба-
хёс кодта, цёмёй ногазон
бёрёгбётты рёстёг дёр
ёппёт службётё сё куыст
ёнёкъуыхцыйё ёххёст
кёной.

— Хицаудзинады оргён-
ты ёппёт территорион
дёлхайёдты дёр хъуамё
арёзт ёрцёуой, бёрнон
кусджытё фёлладуадзён
бонты рёстёг рад цавёр
фёткмё гёсгё хёсдзысты,
уый фёдыл графиктё. Ёп-
пёт структурёты дёр ног-
азон бёрёгбётты рёстёг
куысты бынаты хъуамё уой
бёрнон адёймёгтё. Уёл-
дай ёргом аздахын хъёу-
дзён энергетикё ёмё цё-
рёнуа тон - к оммуналон
хёдзарады кусёндётты
ёнёкъуыхцы архайдмё, —
бацамыдта республикёйы
разамонёг.
Бёрёгбёттём цёттё-

дзинады мадзёлттыл дзур-
гёйё, Хицауады Сёрдары
хёдивёг Тугъанаты Лари-
сё куыд радзырдта, афтё-
мёй Ног азы агъоммё лё-
вёрттё ракёндзысты цы-
быркъух ёмё тыхст фадёт-
ты цёрёг бинонты сывёл-
лёттён, сидзёртё ёмё,
сё фыдёлтё сёрмагонд
ёфсёддон операцийы кё-
мён архайынц, уыцы
ёнахъомтён. Чиновникы
ныхасмё гёсгё, амынд
къордты сывёллётты 'хсён
Цёгат Ирыстоны Сёргъ-
лёууёджы номёй байуар-

дзысты 25 мин лёварёй
фылдёр.
Дарддёр ёмбырды ра-

ныхас кодта "Роспотреб-
надзор"-ы цёгатирыстойнаг
управленийы разамонёг
Тыбылты Алан. Сёвзёргё
эпидемиологон уавёрён
аргъ кёнгёйё, Тыбылы-
фырт куыд радзырдта, аф-
тёмёй ивгъуыд къуырийы
дёргъы грипп ёмё ёндёр
ахём хёцгё низтёй рын-
чынты нымёц 25 проценты
фёкъаддёр. Уыимё, рын-
чынты нымёц зынгё
фёкъаддёр сывёллётты
къордты 'хсён дёр (33 про-
центы къаддёр).
Ёнёниздзинад хъахъ-

хъёнынады министр Теби-
аты Сослан дёр фёбёрёг

кодта санитарон-эпидемио-
логон уавёры хуыздёрыр-
дём ивддзинёдтё.
Ведомствёты разамон-

джыты дзуаппытён хат-
дзёгтё кёнгёйё, Сергей
Меняйло профилон структу-
рётён бахёс кодта, цё-
мёй дарддёр дёр сё цёст
бёстон дарой грипп, ковид

ёмё ёндёр ахём хёцгё
низтимё сёвзёргё уавёр-
мё. Йё ныхасмё гёсгё,
рынчын адём ёвёстиатёй
хъуамё ифтонггонд цёуой
льготон хостёй.
Дарддёр ёмбырды ар-

хайджытё ёрдзырдтой
2023 азы пълантыл. Сёрма-
гондёй ёргом здёхт ёр-
цыд ахсджиаг социалон
ёмё инфраструктурон
объектты арёзтады нысан-
тём. Профилон ведомствё-
ты минёвёртты хъусынгё-
нинагмё гёсгё, фидён
азы пълантём бахастой
ахём 170 вазыгджын объек-
ты арёзтад ёмё бындурон
цалцёг. 
Фидёны нысантыл дзур-

гёйё, Сергей Меняйло

куыд фёбёрёг кодта, аф-
тёмёй 2021-2022 азты дёр
арёзт ёмё цалцёггонд
ёрцыдысты 35 ахсджиаг
объекты. Йё ныхасмё гёс-
гё, декабры фёстаг къуыри
ёмё фидён азы
райдайёны уыцы объекттё
хъуамё кусын райдайой. 

— Ёмё кёд 2022 азы,
куыд бёстё, афтё рес-

публикё дёр алыхуызон
зындзинёдтё бавзёрста,
уёддёр сарёзтам ёмё
сцалцёг кодтам, республи-
кёйы цёрджытён зёрдё
цёмёй бавёрдтам, ёппёт
уыцы объекттё дёр, —
загъта республикёйы
Сёргълёууёг.
Ёмбырды архайджытё

ёрдзырдтой ног трамвайты
куыст ёмё зёронд трам-
вайты цалцёгыл, ёвзонг
техникты станцёты арёзта-
дыл, стёй ёндёр ахсджиаг
фарстатыл.

РЦИ-Аланийы 
Сёргълёууёджы
ёмё Хицауады
пресс-службё

Хицауады аппаратон ёмбырдёй

Сёвзёргё эпидемиологон уавёр,
фидён азы ахсджиаг арёзтёдтё

ёмё ёндёр фарстатё
Цёгат Ирыстоны Сёргълёууёг Сергей МЕНЯЙ-

ЛОЙЫ разамындёй уыд Хицауады уёнгтё ёмё
районты муниципалитетты сёргълёуджыты ёр-
вылкъуырион аппаратон ёмбырд. Фембёлды ар-
хайджытё се 'ргом аздёхтой сёвзёргё эпидемио-
логон уавёрмё, фидён азы ахсджиаг арёзтёдтё
ёмё республикёйы ёрвылбоны царды ёндёр
фарстатём. 

Ацы хабар фыст ис
"Кавказстат"-ы цёгат-
ирыстойнаг бёрёггё-
нёнты. Ёппёт Уёрё-
сейы амынд бёрёггё-
нён рауад рёстёмбис
нымадёй 10,5 процен-
ты. Ёппётёй фылдёр
— 13,6 проценты  — баф-
тыд промышленнон то-
варты ёргътыл, хойра-
джы аргъыл бафтыд 5,3
проценты, лёггёдты
ёргътыл та — 8,1 про-
центы.
Ацы азы сентябры,

мёймё нымайгёйё,
хойраджы къорды аргъ
рауад 5069,51 сомы,
ома, августы кёронимё
абаргёйё, йё аргъыл
бафтыд 0,1 проценты,
афёдзы райдайёнёй
фёстёмё та — 1,1 про-
центы. Ацы азы фараст
мёймё адёмы ёхцайы
ёцёг ёфтиёгты бёрц
(ёнёмёнг фиддонтё
аппарыны фёстё фёл-
хасадон ёргъты индекс-
мё нымад ёфтиёгтё)
рауад 97,2 проценты.
Ацы азы январёй сен-
тябрмё иу адёймагмё
хауёг ёхцайы ёфтиёг-
ты рёстёмбис бёрц
рауад 27230 сомы.

ДАТИТЫ Ольгё

Нымёцтё

Статистикон 
бёрёггёнёнтё

Фарон декабримё
абаргёйё, ацы азы фа-
раст мёймё Цёгат
Ирыстоны фёлхасадон
базары товартё ёмё
лёггёдты ёргътыл баф-
тыд 8,8 проценты.

Ираныхъёуы кусын райдыдта Культурёйы хёдзар. Ацы хабар Tele-
gram-каналы фехъусын кодта Цёгат Ирыстоны Сёргълёууёг Сергей
Меняйло.

— Дзёвгар рёстёг сфёлдыстадон коллективты-иу архайын бахъуыд
бынёттон администрацийы бёстыхайы, нырёй фёстёмё та уын фё-
зындысты библиотекё, актон зал ёмё кусынён агъуыстытё. Ног
объект сывёллётты ёмё хъомыл адёмы райрёзтён ахъаз кёй кён-
дзён, уымёй мё ныфс ис, — загъта республикёйы разамонёг.

Нё уацхёссёг

Кировы районёй

Культурёйы хёдзар

РЦИ-Аланийы Хицауады Сёрдар
ДЗАНАЙТЫ Барис скодта ВИЧ-инфекцийы
ныхмё тохгёнёг ведомствёты ‘хсён къамисы
ёмбырд. Уыдон ёрныхас кодтой регионы тёс-
саг низы ныхмё тохы мадзёлттыл, ма йё
ёруадзыны нысантыл, фидёны азмё фёбё-
рёг кодтой хъуыддёгтё.

Ацы аз ВИЧ-инфекциимё куыд тох кодтой, уый тых-
хёй радзырдта СПИД ёмё инфекцион низтимё тохы
республикон центры сёйраг дохтыр Тауаситы Вале-
ри. Куыд бацамыдта, афтёмёй 1 декабрмё рес-
публикёйы ВИЧ/СПИД рынчынтё сты 1134. "Инфек-
цийё хъёстё адёмы нымёцмё гёсгё республикё
тынгдёр хъыгдард регионтём нё хауы. Уыдонён ни-
зы бёрёггёнён рёстёмбис бёрцёй фылдёр у", —
загъта Тауасийы-фырт.
Уый ма рёгъмё рахаста, ВИЧ-инфекцийён ныхмё-

лёуды мадзёлттё куыд ёххёстгонд цёуынц, уый
тыххёй бёрёггёнёнтё дёр. Нысантё фидаргонд
сты 2030 азмё. Куыд фехъусын кодтой, афтёмёй
Ёнёниздзинад хъахъхъёнынады министрадёй ёмё
федералон центрёй цы фёрёзтё радих кодтой, уы-
дон сфаг сты социалон инфекцион низты ныхмё
мадзёлттён. Ома, балхёдтой информацион-агитаци-
он ёрмёджытё, ВИЧ-ёй цы хуызы фёрынчын уёвён
ис, уый тыххёй социалон видеороликтёй пайда кё-
нынц, уаг ёдас цёмёй уа, уыдёттё адёмён ёмба-
рын кёнынц. ВИЧ-статус сбёрёг кёныны тыххёй
балхёдтой экспресс-тесттё. Мыхуыргонд продукци
рапарахат кодтой цёрджыты ‘хсён, равёрдтой сё
базарадон центрты, ведомствёты ёмё министрадты,
ахуыргёнёндётты, ёндёр кусёндётты.
Фылдёр ёргом аздёхтой, срастгёнён изоляторты

чи бады, уыцы адёммё. Дзанайты Барис куыд баца-
мыдта, афтёмёй тёссаг инфекцийён ныхмёлёуды
мадзёлттё республикёйы цёрджытён ахсджиаг сты.
"Цёрджытё, уёлдайдёр та сывёллёттё хъуамё
хызт уой инфекцион низтёй. ВИЧ ма ‘руадзыны тых-
хёй хъуамё адёмы ‘хсён  ёмбарынгёнён куыст
конд цёуа. Фылдёр ёргом аздахут рынчынтён меди-
цинон лёггёдты ёппёт комплекс дёттыны
фарстатём", — бафёдзёхста Хицауады Сёрдар.

САУТЁТЫ Тамилё

Къамисёй

Инфекцион 
низты 
ныхмё

Зындгонд куыд у, афтёмёй амынд
республикон конкурс ныр цыппёрём
хатт арёзт цёуы Цёгат Ирыстоны
Сёргълёууёджы Администрацийы
Коррупцийы ныхмё архайды фарстаты
фёдыл управленийы хъёппёрисёй.

Сёрмагонд къамис ёркаст кон-
курсмё ёрвыст ёрмёджытём ёмё
сбёлвырд кодта сфёлдыстадон
ерысы хуыздёрты. Уёлахиздзаутён
саккаг  кёндзысты зёрдылдарён
лёвёрттё ёмё РЦИ-Аланийы

Сёргълёууёджы ёмё Хицауады
Администрацийы Кады грамотётё.
Сфёлдыстадон ерысы раззагдёрты
нёмттё фехъусын кёндзысты сёр-
магонд кадджын ёмбырды (уый
арёзт ёрцёудзён хёстёгдёр
рёстёг).

Нё уацхёссёг

Конкурс

"Дзыллон информацийы фёрёзтё — 
коррупцийы ныхмё"

РЦИ-Аланийы Хицауады хёдзары цы ёмбырд уыд, уым хыгъд ёрцыдысты
республикон конкурс "Дзыллон информацийы фёрёзтё — коррупцийы ных-
мё"-йы бёрёггёнёнтё.

Дигорон литератури бундорёвёргутёй еу — Малити
Геуёргий ёмдзёвгити ёмбурдгонд "Ирёф"-и раздзур-
ди Абайти Васо уотё финста: "Вслушайтесь в эти сти-
хи. Раньше, чем доходит до сознания их смысл, они
уже покоряют своим чарующим ритмом и звучанием".
Еци гъудий хъапбё рахёссён ес Габети Юрикки поэ-
зимё дёр, гёзёмё 'й фендёрхузи гёнгёй: "Раньше,
чем доходит до сознания их смысл, они уже покоряют
своей таинственностью, скрытой энергией и предельно
сжатой формой выражения".

Сфёлдистадён ё "ниййерёг
мадё" скурдиадё ку уа, уёд е
"'схёссёг фидё" ба уодзёй —
ёновуд хъйамёт. Еци дууё кёми
феййеу унцё, уоми ба райгуруй
ёма исирёзуй, ёхсёнадё рази
рохсмё ёма бёрзёнди кёдзо-
смё хонёг адёймаг. Юрик а-дуй-
немё рантёстёй, иннетау хумё-
тёг цардёй цёрунёй фёстёмё
ба — ёмдзёвгитё финсуни тух-
хёй. Фал, цума, ёмдзёвгити
хёццё игургё ракодта, цума етё
адтёнцё ё бауёри ёнёратонгё
хай, ё медёгё. Уёхён уадзимис-
тён еске лёварёй ёрбайсён
ёма хебёл банихасён нёййес, зунди хъаурёй ниффин-
сён, ёргъудигёнён дёр — уотё. Уёхён ёмдзёвгитё ав-
торён ёхе "автортё" — Хуцау ёма Ёрдзё радтунцё е
'гурци хёццё. Фал сё реуи хурфёй исесунмё, ёндёмё
равдесунмё ба — хе бауёри хецён устур хъаурё исхарз
кёнун гъёуй, ёновуд архайд, ёндёра уоми хомёй ниссу-
нук уодзёнёнцё.
Юрик е 'скурдиади цирен-артмё цёттёй ё къохтё ке

нё тавта ёрмёстдёр, фал ёй ниххуссун ке нё уагъта, ар-
тагёй ёй ёфсадгёй, листитё, согтё имё ке гёлста е
'рминёги, цид, уой фёрци "хуёрзвунх" кодтонцё е
'мдзёвгитё. Арёх ёй фёззёгъун, поэтён ёхе фёрци
фёууй ёрмёстдёр еци дуккаг хай, скурдиадё ба ёхуё-
дёг ёхецён неке бакосдзёнёй, ёма 'й, уомё гёсгё,
ёхецёй ниббоз унмё барё куд нёййес, уотё ёхе фуд
дёр нё 'й.
Габети Юрик, ё равгитё куд амудтонцё, ёвёдзи уой-

бёрцёбёл хъйамёт кодта, фал, кай зонуй, ёма ёхецёй
ёгёр берё дёмдта, ёхе размё ёгёр устур ихёстё
ёвардта, куд професионал, поэзи нё "фёффудевгед" кё-
нунмё ё фур хуёдёфсёрмёй, ёма, ци ниффинсидё,
етё ин цидёр рёуёнттёй поэзиуарзгутёмё нё рахъёр-
тиуонцё сё рёстёги. Тёндзёсгон адёймаг ёхе не стауй
ёма ёхецёй некёд ниббоз уодзёй. Е еуёрдигёй хуарз
ёй, уадзимисё ёнаййепдёр искёнунмё. Иннердигёй ба,
кай зонуй, ё характери еци 'здёх рёуонё 'й, е 'мдзёвги-
тёй уотё минкъий ке ниууагъта поэзиуарзгутён. 
Ёрмёст "минкъий" нимёдзёй ёнцё, бёрцуатёй ба —

берё, хъёбёр берё, уотё, ёма уёхён поэти сфёлдиста-
дёмё ёрхицё кёндзёнёнцё берё адёнти литератури-
тё. Фёдонтё си арфиаг ёнцё.
Уёхён поэтён баримёхсён нёййес зёнхи буни дёр,

уёхён поэт цёргё байзайуй адёни 'хсён — сё сёри, сё
зёрдити, сё уодти ёма се 'взёгти кёрёнттёбёл. Уёхён
поэттё гъёуайгёнгё фёуунцё цёсти гагуйау сё цёрён
доги, биндзё дёр сёбёл куд нё бабада, уотё. Уёхён
лёгтёй гъёуама сёрустур уён не 'гас дёр!
Ци ма зёгъон? Ёвёдзи бал, фагё 'й. Иннё хаттмё дёр

ма си еститё фёууадзун гъёуй. Ёрмёст, нё дессаги по-
эт, нё дигорон литератури классик — Габети Юрикки поэ-
зий бёрзонддзийнадё фённиллёгдёр кёнунмё ка рагъ-
ава, е ба раст нё уодзёнёй...

СКЪОДТАТИ Эльбрус

— Эльбрус, абон куыд ёгас дзыл-
лё, афтё литературон ёхсёнад
дёр цёры зын уавёрты. Дёумё та
куыд кёсы, стёй цёмён афтё у?

— Ныртёккёйы рёстёджы бынтон
хорз никёмён у. Ёппёт дуне дёр
змёст у. Алырдыгёй нын нё райгуырён
бёстёмё хъуызынц ёмё лёбурынц,
хъоды ныл кёнынц, сафынмё нё хъа-
вынц. Уыдон, ай-гъайдёр, сты, не Стыр
Цёдис хёлд кёй ёрцыдис 1991 азы,
уый фёстиуджытё. Зёххы къорийы ёп-
пёт бёстётёй царды рёстдзинады сё-
раппонд Уёрёсейё тынгдёр ничи хё-
цы, ёмё уый тыххёй кёнынц мёсты
дёр. Тох цёуы цард ёмё мёлёты
'хсён. Фёлё ёппындёр нё гуырысхо
кёнын, нё бёстё сау тыхтыл кёй фё-
уёлахиз уыдзён, ууыл. Цёмёй уыцы
бон тагъддёр ёрлёууа, уымён та нё
адёмы хъёуы ёмхъуыды, ёмвёндёй
архайын: кёй бон цёмёй у, уымёй ёх-
хуыс кёнын, ныртёккё махёй зындёр
кёмён у, мёлётхёссёг фатты ныхмё
чи лёууы, уыцы хёстонтён.

— Алчидёр йёхи бынаты хорз куы
архайа, уёд уый дёр пайда у, куыд
ёнкъарынц сёхи журналы кусджытё
та?

— Цы хабёртты кой кёнём, уыдон
алкёй ёнкъарынадыл дёр зынынц. Нё
зёрдё 'хсайы не 'мбёстаг ёмё не
'мзёххонтём, — сёрмагонд ёфсёддон
операцийы чи архайы, уыдонмё. Дуне-
скёнёг ахём арфё ракёнёд, ёмё
тагъд рёстёджы сё бинонтыл куыд
сёмбёлой Уёлахизимё, ёнёнизёй.
Тохы быдыры чи нё архайы, йё хёдза-
ры чи ис, уыдонён та сёхи зын уавёр-
тыл дзурын аив нё уыдзёнис. Журналы
кусджытё хъаст ницёмёй кёнынц.

— "Ирёф" журналы азфыст бацы-
дис йё цыппёрём дёсазоны. Ца-
вёр хатдзёгтё скёнён ис ивгъуыд
рёстёджы фёдыл?

— Ёппёты сёйрагдёр хатдзёг уый
у, ёмё журнал, азёй-азмё фидардёр

къахдзёфтё кёнгёйё, абон йёхи
сёрмагонд бынат ёрцахста нё респуб-
ликёйы духовон-культурон царды ёмё
литературёуарзёг адёмы зёрдёты.
Иуёндёс ёмё ссёдз азмё уагъд ёр-
цыдис журнал "Ирёф"-ы сёдё ссёдз
номырёй фылдёр. Уыдонёй алкёцы
дёр у ёнёхъён чиныг. Ёмткёй райс-
гёйё та журналы "библиотекё" дзёв-
гар фёхъёздыгдёр кодта ”йёхицёй“
Ирыстоны аивадон литературё, истори
ёмё адёмон сфёлдыстады къёбиц.
Стыр ёххуыс кёны, йё фыдёлты ёгъ-
дёуттё хуыздёр базонынмё чи бёллы,
ёмё йё мадёлон ёвзаг зынаргъ кё-
мён у, уыдонён дёр.

— Ёрлёууыдыстём Ног азы къё-
сёрыл. Цы ис журналы хызыны жур-
налкёсджытён?

— Раст дын куы зёгъон, Барис, уёд,
нё къухы цы нёма бафтыд, уыдоныл
дзурын мём бынтон аив нё кёсы. Фё-
лё, нё зёрды цы ис, уыдонёй кёцы-
дёртё бёрёг сты. Журналы иннё азы

фыццаг номыр ныртёккё цёттё у ма-
хёрдыгёй, ацы бонты йё типографимё
ратдзыстём. Йё уёзгёдёр хай арёзт
у Малиты Васойы алыхуызон ёрмё-
джытёй, йё райгуырдыл 85 азы кёй
ёххёст кёны, уый фёдыл. Уыцы но-
мыры ма мыхуыргонд ёрцёудзысты
Къадзаты Станиславы ёмдзёвгётё,
Александр Мошинскийы ёрмёг "Дигор-
гоми археологион искъёхттитё", Уёда-
ты Сулейманы радзырдтё, "Аланийыл
дзуарёфтыды 1100 азмё" уацхъуыд
ёмё а.д. Ёрмёгёй хъёздыг стём,
зёгъгё, ахём хатдзёг скёнён ис. Ёр-
мёст, ёргом ныхасы къём нёй, прозё
ёххёст фаг нё кёны. Хорз уаид, фыл-
дёр автортё куы фыссиккой радзырд-
тё ёмё уацаутё. Ёвзаг стыр цёугё-
доны хуызён у, ёмё йём ног дёттё
фёрсёрдыгёй куы нё кёлой, уёд
сысгё кёны. Нё курдиатджын фёси-
вёды мадёлон ёвзагмё фылдёр ёр-
гом рахатын хъёуы. Кёцыфёнды ён-
дёр стыр ёвзагёй дёр хи мадёлон
ёвзаг фылдёр фёрёзтё ёмё  гё-
нёнтё дётты сфёлдыстады бёрзён-
дмё схизынён.

— Ивгъуыд азы цы авторты уац-
мыстё ныммыхуыр кодтат, уыдо-
нёй кёй рахицён кёнён ис?

— Журнал аразгёйё, махмё ис иу
сёрмагонд домён: ёрмёг хъуамё уа
хёрзхъёд. Уыцы домёнмё  гёсгё,
хёрз лёмбынёгёй ёвзёрст цёуынц,
мыхуыры уадзынмё кёй фёхъавём,
уыцы тексттё иууылдёр. Стёй сё те-
матикё дёр у алыхуызон, сты хицён
жанртёй фыст, хауынц фёйнё-фёйнё
рубрикёмё. Уымё гёсгё мын зын у
уыдонёй кёцыдёр авторты рахицён
кёнын ёмё сё сёрмагонд бынётты
сёвёрын. Зёгъдзынён ёй афтё: жур-
налкёсджытёй дзы алкёй бон дёр у
йёхи аккаг, йё зёрдёмё чи цёуа,
ахём бакёсинёгтё ссарын.

— Дё арфётё газет ёмё жур-
налкёсджытён.

— Зёронд аз фёцёуы, йемё ахёс-
сёд, стёй сё искуы аппарёд, ёвзёр
хабарёй кёмё цы уыдис, уыдон. Газет
ёмё журналкёсджытё сё Ног азыл
зёрдёрухсёй, ныфс ёмё фарнимё,
ног хъарутимё сёмбёлёнт. Хорз ха-
бёрттё, цымыдисаг ёрмёджытё дзы
куыд кёсой. Не Скёнёг, нё Дарёг
стыр Хуыцауы хорзёх сё уёд.

Ныхас ныффыста 
ХОЗИТЫ Барис

Киристонгъёу Уорсдони
билёбёл куд исёвзурдёй. 

XIX ёности райдайёнмё, Кавкази ху-
ёнхрёбунтёмё хёстёг, Дигоргоммё
бацёуёнти адтёй цалдёр гъёуи, раст-
дёр зёгъгёй ба — федёрттё. Етё ал-
лирдигити адтёнцё ёхгёд. Уёхён
гъёутёбёл нимад цудёнцё: Дур-Дур,
Къора, Фёдау, Соппар, Хусхё-Майхуё
ёма Кет.
Еци федёртти нисан адтёй, Дигор-

гоми цёргути ёндёр адёнихёттити
нимпурститёй гъёуай кёнун.

1805 анзи Тъёпён Дигорё, фёстаг
хатт ма Кёсёги ёлдёртти хёццё ку
истухтёй, уёд уой фёсте сёхе бакод-
тонцё барвёндонёй Уёрёсей дёлба-
рё. Еци рёстёгути Тъёпён Дигори
цёргути еу хай, сёхе хъазахъёгти евгед
бакёнгёй, сё цёрёнбунат раййивтон-
цё Мёздёги фёлабулайтёмё ёма си
ёрцардёнцё дууё хъаллеми: Мусгъё-
уи — 1805, ёма Дзёрёстей — 1810
ёнзти. Дигорёнтти иннё хай ба цёр-
гёй байзадёнцё сёхе бунётти уёл-
дёр ранимад гъёути.

1828 анзи ба ёрцудёй, Иристонён,
сёйрагдёр ба Дигорён ахсгиаг ка ад-
тёй, уёхён цау. Уёрёсе ёрбампурста
Иристони хуёнхаг гъёутёмё ёма нис-
саста "ёнёбасёттон Мизур" Уёллагири
райони. Уой фёсте еугур Иристон дёр
бацёй Уёрёсей паддзахади дёлбарё.
Уёдёй фёстёмё Дигори, Ири ёма

Туалгоми цёргутёмё сё цёстё дард-
тонцё Уруси хецауадё. 1849-1852-аг
ёнзти арёзт ёрцудёй, зёнхитё дех
кёнунмё ё цёстё ка гъёуама дард-
тайдё, уёхён сёрмагонд къамис. Еци
къамиси иуёнгтё бадтёнцё Ёрёдон
ёма Нальчикки. Къамиси иуёнгтё сё
цёстё дардтонцё, медбёстон адёни
муггёгути ёхсён ци буцёйуаг фарста-
тё исёвзуридё, уонёмё, алли муггаги
мийнёвёрттё дёр сёхе нимадтонцё
дзурддзёугёдёр ёма кадгиндёрбёл.
Уотемёй, иннетёй игъаугидёр,

гъёздугутёбёл нимад ка ёрцудёй,
етё ёлдареуёг кёнун райдёдтонцё
фёлмастдёр цёргутён.
Уотемёй Дигоргоми баделиати ахил,

Кавказмё цёстёдарёг къниаз Ворон-
цови ёнхусёй, сёхе банимадтонцё
ёлдёрттёбёл.
Николай I-аги фёндонёнхёстгёнёг

Воронцов ёма ё хъозёнттё, зёнхитё-
мё цёстёдарёг къамиси иуёнгтё
Нальчикки ёма Ёрёдони тёрхёнттё
хёсгёй, кой кёнун дёр нё уагътонцё,
гъома, дуйнебёл, еске дёлбарё ка нё
уа, уёхён адёнтё цёра урух фёзуёт-
тёбёл, ёлдёрттё ёма саугосгутё ма
уа, уёхён хабар.
Баделиати гъёздугутёбёл базуртё

базадёй, сёхе цёттё кодтонцё, еци
къамиси зёрдитё балхёнгёй, будури
фёзуёттё комидугёй ба сауёнгё

Мусгъёу ёма Дзёрёстей уёнгё нёхе
дёлбарё бакёндзинан, зёгъгё.

XIX ёноси 40-аг ёнзти комкоммё ра-
бёрёг ёй, баделиатё сёхе иннё адё-
нёй уёлдёр бунати ке ёвёрунцё, еци
гъуддаг, гъома, сёхецён агурдтонцё
фулдёр бартё. Еци фёндё ё фёдбёл
расайдта устур бёллёхтё. Дигори ху-
мётёг адён раистадёнцё сё нихмё
ёмхузонёй. Тёссаг адтёй баделиа-
тён, сё дзилагё син бунискъуд ку ис-
кёнонцё, уомёй.

Фал баделиати хестёртё адёни ра-
зи ард бахуардтонцё, сёхецён уёлдай
бартё ке нё агорунцё, иннетёй сёхе
уёлдёр ке нё кёнунцё, уобёл.

"Сау адён" баууёндтёнцё хийнёй-
дзаг ёлдёртти мёнгё дзубандитёбёл
ёма сё хёдзёрттёмё рахёлеу ёнцё.
Еци хабёрттё Петербургмё дёр ке
нийгъустёнцё, е дузёрдугкаг нёй. Пе-
тербурги ба уёд службё кодта Туйгъан-
ти Аслёнбег — фёстёдёр паддзахи
инёлар.
Буцёу ци фарстатёбёл цудёй, етё

фёстёмё хъаугъайаг иссёнцё. Рай-
гъустёй уёхён гъуди: Дигори адёни
ёхсён гъёуама уа гъёздугутё ёма
саугосёг адён. Уотемёй еуёрдигёй
баделиатё, иннердигёй ба — косёг
адён кёрёдзей нихмё ёрлёудтёнцё
кардёлвёстёй. Гъуддаг уой уёнгё ёр-
хъёрттёй, ёма дууё нихмёвёрд ёх-
сёнади кёрёдзебёл нёбал аурстон-
цё. Баделиатёй ёхе уёлдёр ка кодта,
ёхемё фулдёр ихёстё ёма бартё ка
иста, уонёбёл нё аурстонцё марунёй
"сау" адён. Баделиатё дёр еци рё-
стёг ёнцад кёми бадтёнцё. Кёсёги
ёлдёртти ёнхусёй ёхсёвигёнтти ус-
тур фёндёгтёбёл рацёуёг нёбал уа-

гътонцё, мардтонцё мёгур адёни къо-
тёрти аууёнттёй. Сё еумёйаг цардён
кёрон ёрхъёрттёй, кард ёма фидау
иссёнцё се 'хсён рахастдзийнёдтё.
Еци буцёути рёстёг ихёлд ёрцу-

дёнцё зёронд Дур-Дур ёма Хусхё-
Майхуи гъёутё ёма сё бёсти исёв-
зурдёнцё дууё нёуёг гъёуи: Кири-
стонгъёу — цёугёдон Уорсдони билё-
бёл, Пусулмонгъёу ба — Чиколай дони
билёбёл.
Сё дууё гъёуи дёр хунд ёрцудён-

цё Сёребарё дзурди хёццё номи ра-
зёй. Сёребарё Киристонгъёу ёма Сё-
ребарё Пусулмонгъёу ба сё исхудтон-
цё, ци цёргутё си ёрбунёттон ёнцё,
уонён паддзах Николай I-аг унаффёмё
гёсгё, ке си ци дин райсун фёндё ад-
тёй, уой равзаруни гъуддаги къулумпи-
гонд ке нё цудёнцё, уомё гёсгё.
Уёлдёр ци гъёути кой искодтан,

уонёми сё еуеми гъёуама цардайдё
айдагъдёр киристёнттё, иннеми ба пу-
сулмёнттё. 
Раст зёгъгёй, паддзах Николай I-аг

1852-аг анзи ци бардзурд равардта, уо-
ми сёрмагондёй загъд цёуй, цёмёй
хуёздёр зёнхитё (Уорсдони билё-
бёл), лёвёрд ёрцёуонцё киристёнт-
тён.
Уотемёй 1852-аг анзи уалдзёги Тер-

ки къабазё Уорсдони галеу билгёрон
исёвзурдёй нёуёг гъёууат Киристон-
гъёу. Цардёй си 260 хёдзари, кири-
стон динбёл хуёст адён.
Аци гъёумё лигъдёнцё зёронд

Дур-Дур ёма Хусхё-Майхуи раздёри
цёргутё. Киристонгъёуккёгти 260
хёдзаремён дехгонд ёрцудёй 7402
дёстини, уонёй ба 28 дёстини алли
хёдзарён дёр хумзёнхитён.

1861-1863-аг ёнзти иннё гъёути
цёргутё дёр ниххёррёт кодтонцё Ки-
ристонгъёумё, ёма хёдзёртти нимё-
дзё цёхгёр фулдёр кёнун райдёдта.
1880 анзмё сё нимёдзё 260-ёй ис-
хизтёй 395-мё, цёргути нимёдзё ба
адтёй — 3203 адёймагей бёрцё. Цуб-
ур дзурдёй, гъёу фёффулдёр ёй 135
хёдзарей бёрцё, уони хёццё ба зён-
хити фёзуёттё дёр.
Еци 135 хёдзаремёй исёвзурстёй

хецён бёстихай — синх Уорсдон, уор-
дигёй рацёугё ке адтёй сё фулдёр
хай, уомё гёсгё.

1857 анзи Киристонгъёуи арёзт ёр-
цудёй аргъауёндонё, 1863 анзи ба си
байгон ёй дини скъола.
Уёди уёнгё хецён гъёздугутёмё

ци ихуёрститё ёма цагъар косгутё ад-
тёй, уонён дёр бартё лёвёрд ёрцу-
дёй, иссёребарё ёнцё. Сё фулдёр
хай фёстёмё ниффардёг ёнцё сёхе
райгурён бёститёмё, иннетё ба гъё-
уи цёргё байзадёнцё. Абони дёр ма
сё кёстёр фёдонтё цёрунцё Кири-
стонгъёуи.

ГАРДАНТИ Михал

КЪАДЗАТЫ Станислав


Куыд хонон ацы дуне мёнг,
Кём калы фарны хур тёмён?!
Мёнён нё дуне у ёцёг,
Дётты мын арвы рухс ёууёнк:

Рёстдзинадён кём уа бынат,
Кём зёла мадёлон ныхас, 
Уым ис нёртон ёвдадзён уарзт, 
Уым судздзён Фидауцы зынг арт.

Поэты фёстаг фёндон
Ракён-иу, ме 'рдхорд, мё мёлётён арфё —
Курын дё, курын: мё мёлёт-иу ма фау.

Рухс кёрон уый скёндзён автари мастён.
Фёлё цы хъом у ёрдхёрёны уарзтён?!

Ма мём кёс, ме 'фсымёр, цёй-ма, ёнкъардёй, —
Оххай, куыд бастадтён ацы мёнг цардёй!

Скъахут-иу ног ингён сау зёххы арфдёр — 
Цардён йё сау хъёлёс хъусдзынён къаддёр.

Гъе-мардзё, курын уё  — афтё у растдёр — 
Хъардзён мё дудгё рис уёлдзёхмё къаддёр…

Мё хъуыдымё гёсгё, Цёгат Кавказы цы журналтё
цёуынц, уыдонёй зёрдёмёдзёугёдёр у "Ирёф".
Ёххёст у алыхуызон ёрмёгёй, аивадон уацмыстёй

уёлдай ма дзы вёййы мыхуыргонд бындурон наукон
куыстытё дёр. Йе 'взаг у хъёздыг ёмё ёнцон кёсён.

АБАЙТЫ Васо,
1999, 27 октябрь

Дигорон аййев литературон
журнал "Ирёф"-бёл аци анз
комахсёни мёйи исёнхёст ёй
еуёндёс ёма инсёй анзи. Еци
рёстёг фагё 'й кустбёл цё-
стё рахёссунмё ёма хатдзёг
искёнунмё. Кёсгути еумёйаг
гъуди ёй уёхён: журнал
"Ирёф" кёдёй фёззиндтёй,
уёдёй нурмё кёнуй ахсгиаг
куст, ёрёмбурд кодта ёма дуй-
ней рохс фёууинун кодта берё
уодварни хёзнатён, уотемёй ё
нисан ёнхёст кёнуй ёнтёстги-
нёй.

"Ирёф"-и редакци маддёлон
дигорон ёвзагбёл мухури рауагъта сёдё ёма инсёй ус-
тур "киунугемёй" фулдёр. Уонёй ба кёцифёндий медё-
гё дёр алли кёсёг дёр ёхецён, ёнёдузёрдугёй, ис-
сердзёнёй цёмёдессаг ёрмёг.
Журнал арёзт цёуй авд сёйраг рубрикемёй: поэзи

ёма прозё, драматурги, адёмон исфёлдистадё, критикё
ёма библиографи, нёуёг тёлмацтё, сабийти дуйне, уёд-
та публицистикё.  Хецён номерти ма фёууй: кёсгути ис-
фёлдистадёй, нё фидтёлти историйёй, Фидибёсти ту-
гъди бёгъатёрти туххёй ёрмёгутё, дуйней дессёгтё
ёма тёмёстё ёма ёндёр уёхён уёлёнхасён хёйттё.
Журнал фёлустгонд цёуй нё республики зундгонддёр

хузгёнгути хузтёй ёма арёхстгиндёр хузесгути хузисти-
тёй.

"Ирёф"-и бакёсён ес искурдиадгундёр авторти хуёз-
дёр литературон уадзимистё, дёснидёр тёлмацгёнгути
тёлмацтё нё республики, Уёрёсей ёма фёсарёйнаг ус-
тур финсгути куститёй, публицистти уацтё, цёмёдессаг-
дёр архивон ёрмёгутё оригиналон документти хёццё
нё адёни историйёй, агъазиау дигорон адёмон исфёл-
дистадё ёма цардёй.
Журнали ёндаг бакаст исаййев ёй, ё цъарё ёййивд

ёрцудёй райдзастёр хузёй. Редакци косуй тираж фёф-
фулдёр кёнунбёл.
Нё хъазар журналкёсгутё, арфё уин кёнён нёуёг ан-

зи бёрёгбони фёдбёл! Хуцау нё дигорон азёлгё Дзур-
ди Фарнёй хайгин искёнёд! Ёностёмё игъусёд, устур-
дёр хёзнайён нин нё рагфидтёлтё ке ниууагътонцё,
еци алёмёти гъёздуг ёма рёсугъд, цёстигагуй хузён
нин гъёуай кёнуйнаг ка 'й, еци дигорон ёвзаг!
Корён уи, нёуёг 2023 анзён, уё хуарзёнхёй, рафин-

сетё ёма тумугъ бийнонтёгай кёсетё журнал "Ирёф".
Уё хестёртён е уодзёнёй, Гарданти Михали загъдау, "сё
зёруаййи уодёнцойни хуасё — нур ба не 'взаг нёбал фе-
сёфдзёнёй, зёгъгё,  кёстёртён ба — сё урух над рох-
сгёнёг цирагъи хузён". Рагацау уин арфё кёнён.

Ё нисан ёнхёст
кёнуй ёнтёстгинёй

Раст ныхасы рухсён
Дзуры рёстёг рухсаг.

ДЗЫРД уёддёр нё сётты
Тары зиу-ёфсёдтён.

Уый — Хуыцауы удёй,
Марадз зёгъай, цуды.

Уый тёрсын нё зоны — 
Ныфс цёгъды ёхсонау.

Ёмё царды балцы
У поэтён арцау,

Сау фыдёхы бардзён
Уый йё зёрдё ссардзён.

МАЛИТИ Васо

* * *
Сахуыр мё кён, о хуымгёнёг, 

хоры кёндыл зарын, 
Сахуыр мё кён хоры гага ауёдзы 

ёппарын, 
Сау лёппумё азымхёсгё тар  

ёрфыгёй ма кёс, 
Рагвёззёджы рагуазалтау — сонт 

зёрдёйы сагъёс. 
Мён мё сонты бонты зилдух 

горётмё фёхаста, 
Аныгъуылди райгуырён хъёу 

арвгёроны фёстё. 
Нал ёппёрстон зады нёмыг куыройы фёлгуыры, 
Нал хъуыстон хуымонты зарёг рагуалдзёг быдыры... 
Охх ёбёрёг, охх ёнёсгёрст мигъёмбёрзт бёрзёндтё, 
Агуырдтон уё кадёнхъёлёй, агуырдтон мё сёнтты... 
Гъе, фёлё ёрдёгфёндагёй раздёхтён фёстёмё, — 
Арвы цъёхы ничи тёхы цёргёстёй фёстёмё. 
Сахуыр мё кён, о хуымгёнёг, хоры кёндыл зарын, 
Сахуыр мё кён хоры гага ауёдзы ёппарын. 

Горёт Дигора — 170 анзи 
Киристонгъёуи царди хабёрттёй 

(1852-1920 ёнзтё)



Габети Юрикки 
поэзибёл 

рафёлгёстёй 
скъуддзаг

* * *
Мёгур уёнтё -
Бёлди 'мбарзт.
Ё курёнттё -
Сёлди 'ндзарст:

Гур-гёв судёй, -
Ёрмарт ёнцё,
Ургёфтудёй -
Цёлмартёнтё.

Къол-мёгури,
Адён-хъау,
Дзол сё хъури
Кадёнгау:

Есгёд гёззуй
Тёнён-къёнст.
Фестёг пъёззуй
Ёнёнтёст.

Цъёмён-цъосён, -
Сёт-ивулд.

Ёнё 'мпъозён -
Сё дивул.

Незтё, къёс-суй,
Тёнхъарёй,
Не 'стёг кёсуй
Нё царёй.

Дес: тёккё зин
Нё зар ёй... 

* * *
Арти скъёфён
Сог — нё цард:
Карди цёфён -
Тог 'нёгъард.

Ци фау зёгъён,
Дзёнёт-дог.
Цикъау нё гъён
Ёнё тог.


Ервёзт ниуёрттёбёл
Фёд-ёхст;
Е 'рмёст дзиуёрттёбёл
Фёдзёхст.


Ёрдзёй ё хъаппи ёвёрд ёй, -
Бёрцёй сайтёнттён "лёдёрд" ёй.
Нёдёр алхимикти цъёх-сёг -
Колби фёрстёбёл рёдёхсёг,
Нёдёр цитёмё фазёбурд,
Нё урзёсгар, нё цёстагурд,
Дёрццёги нитътъанг, арв — фётён.
Евён базури фёххётён,
Ёрдзён не 'схъёртгёй ё дзебёл,
Ё къёртт ферветгёй, ёхебёл,
Зунди бёрзёндё, фёнди бун -
Уомё неци схъёртдзёй ёппун.

ГАБЕТИ Юрик

Фидёнмё кёсынц ёууёнкджынёй
Журнал "Ирёф" кёд иннё литературон фёрёзтёй кёстёр у, уёддёр

Ирыстоны сфёлдыстадон тыгъдады йё бынат ссардта. Фыццаг номырёй
фёстёмё йё кусджытё зёрдиагёй архайынц мадёлон ёвзаг ёмё
литературёйы рёзтыл. Фёллад нё зонгёйё, журналы сёйраг редактор
СКЪОДТАТЫ Эльбрусимё лёггад кёнынц журналкёсджытён. Сё зёрдё
дарынц, сё нымёц фылдёрёй-фылдёр кёй кёндзёнис, ууыл. Абон та
ёууёнкджынёй кёсынц фидёнмё, ёмё сём гуырынц ног фёндтё ёмё ног
бёллицтё. Ёрёджы Эльбрус уыд нё уазёг ёмё дзуапп радта нё фарстытён.

ЖЖЖЖууууррррннннаааалллл   ““““ИИИИррррёёёёфффф””””  ————
““РРёёссттддззииннаадд””--ыы   ууааззёёгг

ДЗЕРАНТЫ
Уасилы фырт Ханджери 

кёй амард, уый.
Зиан рахёсдзысты 29 декабры, цыппёрёмы, Ногиры Хетёгкаты Къостайы уынджы

12-ём хёдзарёй.

РЕКЛАМЁ, ХЪУСЫНГЁНИНЁГТЁ

Номыры радхёссёг редактор — Касаты Батрадз.
Рауагъды редактор — Гёззаты Фатимё.
Дизайн: 1-аг фарсён — Рубайты Нелли;

2-аг фарсён — Халиты Изё;
3-аг ёмё 4-ём фёрстён — Гуыцмёзты Зёринё.

Корректортё: 1-аг фарсён — Дзоцъиты Тамарё;
2-аг фарсён — Гаглойты Наташё;

3-аг ёмё 4-ём фёрстён — Фёрниаты Мёдинё.

Ирыстоны адёмон фыссёг
Дауыраты Дамирён хёрз-
ёрёджы рауагъдад "Ир"-ы

рацыдис йё ног чиныг "Билар, Митя".
Фыст у нё республикёйы дыууё Стыр
Адёймаджы — Хъёбёлоты Билар
ёмё Кёсёбиты Викторы (Митя)
цардвёндёгты тыххёй. Авторён се
'мкусджытё, се 'рдхёрдтё, сё хё-
лёрттё, зонгётё ёмё сё бинонтё
цы мысинёгтё ёмё хъуыдытё загъ-
той, уыдонёй сарёзта ёмё ирдёй
равдыста сё алкёмён дёр хицён уд-
гоймаджы сурёттё. Фысгё йё нык-
кодта иронау, фёлё мыхуыры та ра-
цыд уырыссаг ёвзагыл Сакъиты Эль-
брус ёмё Дзуццаты Зёлинёйы дёс-
ны тёлмацгондёй. Дамирён ацы чи-
ныг у 29-ём. О, ёвёджиауы дыргъ-
джын разындис йе сфёлдыстадон бё-
лас, — "зёнёгджын"! Ноджы ма йё
ацы диссаджы бёлас ахём у, ёмё
йё иу къалиутыл дыргътё рёгъёдёй
чиныгкёсджытём цёуынц; иннё къа-
лиутыл, рёгъёд суёвынмё сё цыд
кёмён у, ахёмтё; ёртыккаг къалиу-
тёй та кёуыл дидинёджы цёхёр зы-
ны, кёуыл та дзы къомбохы ёмё ног
сыфтёрты змёлд ис. Цыбыр дзыр-
дёй, Дамирён йе сфёлдыстадон
фёндаг даргъдёр кёны, йё пъеро та
фыссынмё — ёгёрон мондаг!..
Чиныг "Билар, Митя"-йы рай-

дайён рёнхъыты Ирыстоны зынд-
гонддёр адёймёгтёй иу — Кучи-
ты Эльбрус зёгъы афтё: "...Рес-
публикёйы раздёры разамонджытёй
Хъёбёлойы-фырт хицён кодта йё
культурё ёмё ёгъдауёй, уыд дард-
мёуынаг, адёймаджы хуыздёр ми-
ниуджытёй — хайджын. Дёсны ора-
тор, Билары ныхасы уыд уёз, йё алы
къахдзёфы — фарн. Аргъ ын нё уыди,
ахём хёрзты бацыд бирётён”.
Алы стыр бынатахсёг лёгён дёр

йё куысты фёндаг вёййы стыр ёмё
бирё чысыл фёзилёнтимё баст.
Ёмё уым ёрмёст хорз адёймаг уё-
вын фаг нё вёййы. Фёхъёуы бирё-
вёрсыг арёхстджын уёвын, фарста-
тё иу адёймаджы нё, фёлё ёхсё-
нады, адёмы пайдайён лыг кёнын,
аразын, царды уадзын. Ёмё ахём
стыр куыст хёссын та ёнё фёрёди-
гё, ёнё искёй зёрдёхудтёй уёвён
нёй.
Чиныджы фыст ис, кёй уыдис Би-

лармё дёр алыхуызон рёдыдтытё
йё куысты, ёмё-иу сыл кёмдёрты
сётгё дёр бакодта, байхъуыста-иу

хуыздёр фёндмё. Ёмё уый дёр цё-
уылдёрты дзурёг куыд нёу?
Чиныджы дыккаг хай — Кёсёби-

ты  Викторыл фыст. Ирыстоны йё
ном хъуыстгонд у куыд Кёсёбиты Ми-
тя. Чиныджы авторимё — ёмхъёук-
кёгтё, ёмё йё Дамир зыдта йё са-
бибонтёй йё амёлёты бонмё, куыд
диссаджы бирёвёрсыг иттёг хорз
адёймагёй.

Кёд Билар уыдис Ирыстоны раза-
монёг ёнёхъён 21 азы ёмё 5
мёйы, уёд Митя та Рахизфарсы райо-
ны хъёууонхёдзарадон куыстуётты
разамонёджы бынаты цалдёр раны
фёкуыста йе 'рыгон бонтёй, афтё
зёгъён ис, йё амёлёты бонмё. Йё
кусёнуат уыдис зёхх. Йё мёт —
куыст, кусёг адём, йё бинонтё. Но-
джы ма ёвёджиауы дёсны та уыдис
зарынмё. Уыцы диссаджы миниуёг та
йын уыд ёрдзёй лёвёрд. "Иу боны
цард дёр мё нё хъёуы ёнё зарё-
гёй", — дзырдта-иу Митя йёхёдёг
дёр.
Кёд сёрмагондёй ахуыр никуы

кодта зарыныл, уёддёр афтё аив за-

рыд, ёмё стыр профессионалты ём-
рёнхъ нымад уыд. Мёнё куыд зёгъы
Газайты Зоя: "Георгий Отсы хъёлё-
сёй ницёмёй дёлдёр уыд йё ирд
курдиат, ёмё уый та кёуылты зарёг-
гёнёг уыд, кёуылты!.."
О, диссаджы Адёймаг уыд Митя!

Ёвёджиауы кад ёмё пайдахёссёг
ёнёхъён Ирыстонён, ёнёхъён
бёстёйён.
Мёнё цы загъта Митя йёхёдёг

газетаразджытимё йё фёстагдёр
фембёлды:  "Мё царды бындурыл
нымайын мё куыст, хёрзёгъдаудзи-
над ёмё рёстдзинад. Ууыл ахуыр
кодтон мё кёстёрты, стёй ме 'мкус-
джыты дёр. Дёхи хуызён хъуамё
уарзёй дё алфамбылай адёмы. Дё
сыхаг дёуёй мёгуырдёр куы цёра,
ёмё йын баххуыс кёнынмё куы нё
тырнай, уёд ёй зон, ды уымёй бирё
мёгуырдёр кёй дё"...
Гъе, ахём уыдис Митяйы царды цы-

дён йё хъыбыллё (компас) ёмё йё
зёххон царды равдыста диссаджы
ныфс, тых, ёнтыстдзинёдтё, уёла-
хизтё! Стырдёр паддзахадон хёрзиу-
джыты аккаг уыдис Митя, бёргё...
Фёлё йын адём, дзыллётё цы кад
кодтой, куыд ёй уарзтой, уыцы ахаст-
дзинад абон дёр нё мынёг кёны.
Ёмё уый та цыфёнды хёрзиуджытёй
дёр уёлдёр лёууы...
Дамир ма фыста йё ацы чиныджы

хъайтарты тыххёй йё раздёры уац-
мысты дёр. Ёрмёст — иронау. Ирон
чиныгкёсджытён. Ацы хатт та йё
бафёндыдис ахём стыр лёгтимё ба-
зонгё кёнын уырыссаг ёмё бирё
ёндёр адёмыхёттыты, ёмё ма,
ирон уёвгёйё, иронау чи нё зоны
фыссын, кёсын ёмё дзурын, ахём
чиныгкёсджыты дёр. Ёмё ам зё-
гъён ис, Дамирён раст кёй рауа-
дысты йё хъуыды, йё фёнд ёмё сы-
рёзгё къахдзёф. Мён уырны, ацы
гуырахст чиныг чи бакёса, уый ёнё-
мёнгёй скёндзёнис бирё хъёугё
хатдзёгтё, бафтаудзён ёй, йё цар-
ды йын чи сбёзза, ахём хорз хъуы-
дытыл. Чиныг у пайдайаг алы кары
адёймёгтён дёр. Уёлдайдёр та —
фёсивёд ёмё рёзгё фёлтёртён,
цыфёнды цардыуаджы цёргёйё
дёр.
Бузныг, Дамир! Ёнёниз у ёмё ма

дын бирё — бирё бантысёд де
сфёлдыстады, царды хорздзинёдты!

Индигор МАКИ, 
фёллойы ветеран

Чингуыты тёрхёгыл

Тёлмацгёнджыты ёнтыст

Пъёлицёйы кусёг
рухснысан ёмё фёнда-
гон нысанты ахадындзина-
ды, стёй, хёдтулгётё
кёуыл цёуынц, фёнда-
джы ахём хаймё 'ввахс
ран ёдас уагахасты фётк
ёххёст кёнын кёй ём-
бёлы, хёдзарёй скъола-
мё та ёдас фёндаг рав-
зарён куыд ис, уыдётты
тыххёй скъоладзаутён
хъазён уагёй хабёрттё
радзырдта. Фембёлды
кёрон сё зонындзинёд-
тё бафидар кёнынён
ёвзонг фистёг бёлццёт-
тён радтой фёндагыл
цёуыны  фёткы фёдыл
нывтимё сыфтё ёмё
пъартфелтыл баныхасинаг
рухс фёстёмёздахёг
хъуымацы гёбёзтё.
Ахём дзыллон ма-

дзёлтты фёрцы ныййар-
джытё сё цоты ёдасдзи-
нады фарстатём фылдёр
ёргом кёй аздахдзысты
ёмё хёдзары уёвыны
рёстёг ныййарджытёй
алчидёр сывёллонён
фёндагыл ёдас уагахасты
фётк кёй бамбарын кён-
дзён, стёй, сывёллон
ёрвылбон скъоламё кё-
уыл цёуы, ахём ёдас
фёндаг ын кёй бацамон-
дзён, уыдёттыл зёрдё
дарём.

ГАСАНТЫ Валери

Арфё
Ног азы къёсёрыл нё

фёнды зёрдиагёй раарфё
кёнын Дзёуджыхъёуы
КПРФ-ы фракцийы ёмбыр-
ды минёвары депутат Хъа-
раты Сергейы фырт Зелим-
ханён. 
Зелимхан, бёрнон бына-

ты кусгёйё, йё сёйрагдёр
хъуыддагыл нымайы, фыц-
цаджыдёр, адёймагёй
баззайын, гёнён ёмё
амалёй, ёппынёдзух адё-
мён ёххуыс кёнын. Йё
зёрдёхёлардзинад, ём-
баргёдзинад ёмё уды фарн нё хёлёг
кёны, чи йём бацёуы йё куырдиатимё,
уыдонён.
Зелимхан у ёнёнцой зёрдёйы хицау,

адёмимё ёнгом ёмё цёстуарзон. Чи-

фёнды йём бацёуёд исты
куырдиатимё, уёддёр ёй
никуы аздахдзён цыфёнды
зын хъуыддаджы дёр. Ал-
чидёр дзы баззайы райгон-
дёй. Уымёй уёлдай ма,
кёмён баххуыс кёны, уы-
донён сё дарддёры хъыс-
мётмё дёр йё хъус фё-
дары. 
Кёй зёгъын ёй хъёуы,

ныры рёстёджы ёнцон ни-
кёмён у. Адёймагыл Зе-
лимханы хуызён адёймаг
куы фембёлы, йё тыхст уа-

вёры йём йё къух куы ёрбадары, уёд
йё ныфс фылдёр ёмё тыхджындёр
кёны. Йё фидён дёр ём рухсдёрёй
фёзыны. Иу ёмё дыууёйён нё бах-
хуыс кодта йе 'нёниздзинад фёфидар-
дёр кёнынён, цал рынчынён фёрог-
дёр кодта сё низ, цёмёй уыцы адём
сё къёхтыл слёууой. Ахёмтыл хъёуы
дзурын, цёмёй нё хёрзгёнджыты зо-
нём.

Уыдон иууылдёр абон разы сты Зе-
лимханёй, ёмё йын зёгъынц стыр буз-
ныг! Хуыцау ын радтёд ёнёниздзинад,
хъарутё ёмё бирё ёнтыстытё йё
куысты мидёг. Ног азы хорзёх дё уёд!

Дзёуджыхъёуы цёрджытё

Профилактикон дзыл-
лон мадзал "Цёстдард,
сывёллёттё!"-йы фёткмё
гёсгё фёндагон-патрулон
службёйы инспектор Бес-
лёны 3-ём скъолайы
ахуырдзаутён амыдта
фёндагон ёдасдзинады
урок  "Ёнёлаз фистёг
бёлццон".

Дауров Дамир Хангериевич.
Билар, Митя / Д.Х.Дауров:

перевод Э. Сакиева, З. Дзуцевой;
Фотографии Ф. Каряевой. —

Ёдасдзинады
урок

Тёбёхсёуты Балойы но-
мыл Ирон академион теат-
ры уыд Цёгат Ирыстоны
адёмон ёмё Хуссар
Ирыстоны сгуыхт артисткё
Гёбуты Жаннёйы сфёл-
дыстадон изёр.   
Нё сахары цёрджытё,

стёй ма республикёйы
алы хъёутёй  ёрбамбырд
ис концертмё, Жаннёйы
ёвёджиау курдиатён стыр
аргъ чи кёны, уыцы аи-
вадуарзджытё. Се 'ппёт
дёр концертдзаутё фыц-
цаг хатт нё уыдысты ёвди-
сён зындгонд профессио-
налон артисткёйы ёвё-
джиауы ёмё бирёвёрсыг
курдиатён.
Артисткё йё ёрвылазон

сфёлдыстадон концертон
программё схуыдта "Фарн
— уё мидбылхудты!". Кон-
церты режиссер уыд Си-
хъоты Тимур. Жаннё йё
концерт райдыдта Кокайты
Тотрадзы фыст зарёг
"Цард у цёрынён"-ёй.
Афтё мём фёкаст, ёмё
залыуёвёг адём концерты
фёстё дёр ма сё мид-
былхудтёй цалдёр боны
дёр цинёфсёст уыдзысты
Гёбуты Жаннёйы курдиат-
джын хъазт ёмё алы ми-
ниатюрётёй ист персо-
нажты комикон фёлгон-
цтёй. Адёммё сценёйё
артисткёйы хъазт ёмё
зардёй цыд ирд курдиаты
рухс. Иу миниспектаклёй
иннёмё, ёнёрлёугё аи-
вады тёмёнёй, сценёйё
цы хъёздыг уылёнтё
гуылф кодтой залмё, уыцы
дзаг доны аивадон фёл-
гонцтёй ёнкъарёнты ёмё
хъуыдыты дзырдыбарёй,
арёхстджынёй хаста

ёвёлмёцгё курдиаты хи-
цау Гёбуты Жаннё. 
Хорзёй хорз зёгъын

хъёуы. Цы алыхуызон рол-
тё сарёзта дёсны артист-
кё, уыдон иууылдёр ист

сты нё рёстёджы царды
ёцёгдзинадёй. Уыдонимё
комикон персонажтё: "Ёф-
син ёмё чындз", "Дён-
дёгты дохтыр", "ЗАГС"-ы,
"Цуанон", монолог "Снежа-
нё" ёмё афтё дарддёр.
Уыцы миниатюрёты худы

ёмё уайдзёф хёссы, ёх-
сёнады худинаг чи кёны,
ахём хицён адёймёгты
ёппёрццёг миниуджытё,
алчидёр сё цы куысты
лёуд у, уым сё хъёндзи-
нёдтё ёвдисгёйё.  
Концерты ма диссаджы

арёхстджын цагъд алы
музыкалон  инструменттыл
зёлаив зардимё акодтой
Мариинаг театры филармо-
нийы филиалы къорды
уёнгтё, хъёппёрисджын

дёсны профессионалтё,
семё диссаджы зёлаивёй
цалдёр зарёджы акодтой
Музаты Руслан, Берозты
Таймураз, Биазырты Геор-
ги, Гуацъёты Хъазыбег. Сё
арёхстдзинадёй концерт-
дзаутё банкъардтой ёры-

гон лёппуты ёвёджиауы
курдиаты тёмён, уыцы
зарджыты уарзты зёлтёй
тавта, залы чи бадтис, уы-
доны зёрдётё.
Ёвёццёгён, дуне куыд

ёнёкёрон у, афтё ёнё-
кёрон сты адёймаджы
миддуне, йё гёнёнтё, йё
бёллицтё ёмё сёнттё.
Уд та цас хъёздыгдёр у,
уыйас фылдёр бавёййы
йё бон адёмён хорз ра-
кёнын. Хъёздыг ёмё па-
рахат зёрдёйы хицау Гё-
буты Жаннё йё курдиаты
рухсёй хъёздыг кёны нё
культурёйы стыр къабаз.
Ёвдадзы хосау дзы алчи-
дёр фёхъёстё уа, сё
цард фёрогдёр уа, сё
маст сё айрох уа, зёгъгё,
ёхцондзинад, царды хосау,
хёссы адёмы удрёбын-
тём! 
Актрисё архайы адёмы

фарнён, йё лёггёдтё
йём сёдёйё здёхёнт!    
Аивад адёмы иугёнёг

у… Ацы изёр ёрбамбырд
кодта иумё алы кары
дзыллёты. Залы 650 бына-
тёй иу дёр уёгъд нё уыд.
Уыцы изёрмё чи нё ба-
хауд, уыдон та уыдысты
дыууё хатты фылдёр. Сё
бон нё баци бацёуын, за-
лы бынёттё кёй нал уыд,
уый тыххёй. Уымён, адё-
мы куырдиёттём гёсгё,
расидтысты ма ноджыдёр
дыууё ахём концертон
изёры Ирон театры скё-
нын. 
Адёмы хъёрмуддзинад,

рёсугъд, хъёлдзёг равгён
ма ёмбал кём уыд! Базыр-
джын ёмё уды сыгъдёг-
дзинадёй, кёрёдзи мид-
былхудтёй ёфсёст цёс-
тытё ёхцон ёнкъарёнти-
мё бирё рёстёгмё
цёрдзысты сё удрёбынты.
Цинтё ёмё хорз хабёрт-
тёй хайджын уёд нё
Ирыстон ёмё  ёгас Зёххы
къори дёр! 

БЫЗЫККАТЫ 
Земфирё

Аивад 

ГЁБУТЫ Жаннё:

"Хистёры зондёй, кёстёры 
ныфсёй дуне сабыр уёд!.."

Лёг куы цёра, уёд, дам, бонён диссёгтё уыны
ёмё хъусы… Ёмё уый раст у. Гёдиаты Секъайы
загъдау: "Фыццаг зон дё бон, чи циу, уый йё
хон… Хатт зёгъынёй дёр тёрс, фадат дын куы уа
зёгъынён, уёд зёгъынён дёр бёзз". Ёмё куыд
нё зёгъон ёмё куыд нё радзурон…

Фёндагон
фётк

Тёрхонадон пъырыс-
тыфты федералон служ-
бёйы Цёгат Ирыстоны
управленийы хицауы хёди-
вёг Кудзаты Георги куыд
бацамыдта, афтёмёй нё
республикёйы цёрёг хъа-
выд хёцёнгарз ёнё бар-
тёй аласын Паддзахады
арёнтёй. Уый бёлвырдёй
сбёрёг, ёмё адёймаг

ёрцыд ахст. Тёрхондоны
уынаффёмё гёсгё хё-
цёнгарз лёвёрд ёрцыд
Культурёйы министрадён,
уыдоны хъуыдымё гёсгё
та лёвёрд ёрцыд Национ
музейён.

— Стыр бузныг уын, Ног
азмё нын хорз лёвар
скодтат. Нё музейы ис
хёцёнгёрзты стыр кол-

лекци, уым ис Кавказаг,
Хурыскёсёйнаг хёцён-
гёрзтё, фёлё нём ахём
нёма ис. Мёнмё гёсгё,

баххёст кёндзён уырыс-
саг-туркаг хёсты хайад, —
загъта Цёгат Ирыстоны
Национ музейы директор
Цуциты Аслан.

ГОБОЗТЫ Агуындё
Къам систа 

ХЪАЙЫРТЫ Дианё

Лёвар

Рагон хёцёнгарз
Цёгат Ирыстоны Культурёйы министрад Эрмитажы

хаххы уылты радта Национ музейён рагон хёцёнгарз —
Турчы арёзт Левантиаг капсулон тромбон. Дыууё
музейы ‘хсён фыст ёрцыд бадзырд. 

Уымён ёвдисён сты бынёттон ту-
ристон компаниты бёрёггёнёнтё.
Амынд бёстёты фёстё номхыгъды сты

Тайланд ёмё Мальдивы. Туристон компа-
ниты минёвёртты ныхасмё гёсгё, фёл-
ладуадзёг адёмы иннё хай та абалц кён-
дзысты Катармё, Бахрейнмё, Израил
ёмё ёндёр бёстётём.
Бирётём сёвзёры фарстатё Европё-

мё балцыты тыххёй. Фёлё ацы хъуыд-
даджы фёстаг рёстёг фёзынд ныгуы-
лёйнаг бёстёты экономикон ёмё поли-
тикон гёрёнтимё баст къуыхцытё. Афтё,
Евроцёдисы бёстётём абалц кёнён ис,
фёлё зынгё фёкарздёр кодтой визётё
исыны фётк. Зёгъём, европёйаг бёстё-
тёй кёцыдёртё зынгё фёбёрзонддёр
кодтой туристон визёты ёргътё, иннётё
та — визётё райсыны ёмгъуыдтё.
Кёй зёгъын ёй хъёуы, фёлладуадзёг

адёмёй бирётё зымёгон балцытён рав-
зёрстой Ирыстон ёмё сыхаг кавказаг ре-

гионты туристон базётё. Уыимё, нё рес-
публикёйы зымёгон туристон базёты
ногазон каникулты бонтём уёгъд бынёт-
тё нал ис.

Нё уацхёссёг

Зымёгон фёлладуагъд

Раздёрау — Эмираттё, 
Турк ёмё Египет…

Амёй размё азты куыд уыд, афтё ныр
дёр цёгатирыстойнаг туристтён сё фыл-
дёр хай ногазон каникултё фёнд кёнынц
Эмиратты, Турк ёмё Египеты арвитын.

Д з ё у д ж ы х ъ ё у ы
Къостайы номыл Цент-
рон фёлладуадзён
парчы фёлгонцадон
куыстытё ахицён уы-
дзысты хёстёгдёр
бонты.
Уый тыххёй фехъу-

сын кодта Дзёуджы-
хъёуы бынёттон хиуы-
наффёйады админист-
рацийы сёргълёууёг
Милдзыхты Вячеслав.
Чиновничы ныхасмё

гёсгё, ёппёт фёл-
гонцадон куыстыты
фёстё парчы фёзуат
ёрёфснайдзыс ты ,
ёмё та дзы горётёг-
ты фёлладуадзынён
ёмё тезгъо кёнынён
ёппёт фадёттё уы-
дзён. 

Зёгъын хъёуы,
Къостайы номыл парк
Уёрёсейы Хуссары
зёронддёр ёмё рё-
сугъддёр фёлладуа-
дзён бынёттёй иу
кёй у, уый дёр. 

ГУГКАТЫ Жаннё

Бынёттон 
хиуынаффёйад

Фёлгонцадон
куыстытё —
Къостайы

номыл парчы

